
AGURRA
Karmenak ate-joka!
Bai, ate-joka ditugu aurtengo kar-
menak, eta gogotsu eta ilusioz 
beteta gagoz guztiok. 
Gogotsu eguneroko eginbeharrak 
une batez albo batera itxi eta la-
gunen abaroan jaietan murgildu 
eta gozatzeko, gogotsu prestatu 
diren hainbat ekintza eta ikuski-
zunez gozatzeko. 

Jai batzordea osatzen dogun 
herriko eragile, talde eta norba-
nakook hilabete luzeak eman di-
tugu ahal dan egitarau osatuena 
prestatzen. Egitaraua anitza da, 
adin eta zaletasun gehienak bar-
nebiltzen ahalegindu gara eta, 
hagatik, herritarron gustukoa iza-
tea espero dogu.
Lankidetzan aritu gara, erabakiak 
adostasunez hartu dira, Batzorde 
anitza eta koloretsua osatzea lortu dogu, Markina-Xemein be halakoxea dalako, 
eta aniztasun hori egitarauan islatuta ikustea nahiko genduke. 

Eraso matxisten aurkako herri-protokoloa indartu eta gaurkotu egin da, eta Sare 
Berdeak proiektuaren barruan sartu gara, Jai Garbien aldarrikapena gure eginda.

Jai Batzordearen izenean, jaiez gozatzeko gonbidapena egiten deutsuegu!

Jai Batzordea

Markina-Xemeingo Udalak eskerrik beroenak eman nahi dizkio urte guztian zehar 
lanean diharduen Jai batzordeari herritik eta herriarentzako eraikitako 

jaiak bultzatzeagatik. 

Eskerrik asko bihotz-bihotzez!

Gaztelaniaz

PREGOILARIAK

Aurten berrogeita hamar urte bete dira Bekobenta es-
kolak ateak ireki zituenetik. Ia amaitu gabe zegoen 
adreiluzko eraikin gorrixkak inguruko herri txikietako 
eta Markina-Xemeingo ikasleak hartu zituen altzoan 
1975. urtean.

Euskarak lekurik ez zuen eskola nazionaletatik, euskaraz blai bizi den Bekobenta 
herri-eskola izatera iritsi gara. Eta batzuk bigarren solairuko lehenengo gelako 
ikasle izatetik eskolako guraso edo maisu-maistra izatera igaro dira. Denon ar-
tean osatzen dugu eskola-komunitatea.

Erronkak eta premiak aldatzen joan diren arren, eskolak etengabeko mugimen-
duan eta bizi-bizirik jarraitzen du unean uneko egitasmoak aurrera eramanez, 
eta baliabideak beharretara moldatuz.

Gure herria askotarikoa da, eta gure eskola ere halakoxea da. Eta aniztasunari 
esker, ikastetxe koloretsua eta aberatsa osatzen dugu.

Aspaldion gizon handi begibakarra dabil ikastetxearen ingurumarian ikasleak ze-
latatzen. Ipuin bat ekartzen du besapean. Ez omen daki irakurtzen. Bekobentan 
matrikulatu nahi du, jakin baitaki berari eta bere lagun Euliskiri buruzko ipuin 
guztiak irakurtzen ditugula gure eskolan. «Zatoz! Zeuri ere irakatsiko dizugu 
irakurtzen!», esan dio harengana hurreratu den ume batek.

Orain, ospatu ditzagun Markina-Xemeingo jaiak, umoretsu eta lagunarte onean.
Ilusioa landatzen
50 urte LORAN



BIZI DITZAGUN JAIAK 
ASKATASUNEZ ETA PLAZEREZ

Jai aske eta parekideak lortzeko bidean, aurten ere 
eraso matxistei aurre egiteko herri-protokoloa 

egongo da martxan Karmen jaietan. 

Indarkeria matxista eguneroko ogia den arren, jakitun gara jaien 
testuinguruan ere indarkeriaren adierazpen gordinak azaleratzen direla. 
Eta guzti-guztiok jaiez aske gozatzeko, beharrezkoa da indarkeria matxista 
desagerrarazteko lanean jarraitzea eta jaietan ere dagokigun ardura hartzea.

Gutariko bakoitzaren inplikaziotik hasita, elkarlana oinarri, bihurtu dezagun 
Markina-Xemein indarkeria matxistarik gabeko herria.

       

INDARKERIA MATXISTEN AURREAN SALAKETA EGIN eta ARRETA JASOTZEKO 
telefono bidezko zerbitzua da. Bi helburu nagusi ditu:

• Erasoa jasan duenari arreta eta laguntza eskaintzea

• Eraso matxistak identifikatu, erregistratu eta ikusgarri egitea

Beraz, edozein herritarrek deitu dezake eraso baten berri emateko edo 
informazioa eta aholkularitza eskatzeko. Indarkeria matxistan aditua den 
Emagin elkarteko profesional batek kudeatuko du telefonoa.

Zerbitzuaren ordutegia:

Uztailaren 11n, gaueko 22:00etatik goizeko 08:00etara
Uztailaren 12an, gaueko 22:00etatik goizeko 08:00etara

SALAKETA

ETA ARRETA



Herriko hainbat emakume feminista eta Emagin elkarteak osatutako Brigada 
Feministak jarriko dira martxan: telefono-zerbitzuaren osagarri izango dira, 
erreferentziazko puntu bat izateko eta aurrez aurreko akonpainamendurako 
aukera izateko.

Arkupean jarriko da Brigada Feministen puntua honako egun eta orduetan:

Uztailaren 11n: gaueko 22:00etatik goizeko 08:00etara
Uztailaren 12an: gaueko 22:00etatik goizeko 08:00etara

Puntu feminista honetan herri-protokoloarekin lotutako informazioa eta mate-
riala emateaz gain, erasoa jasan duenari aurrez aurreko akonpainamendua 
eskaini eta laguntza bideratuko da. Telefono-zerbitzuarekin koordinatuta 
egongo da; beraz, erasoa jasan duenak bertara jotzeko aukera izango du 
salaketa egin eta laguntza eta babesa jasotzeko.

ERASO BAT JASAN EDO IKUSTEN BADUZU,
JO BRIGADA FEMINISTEN PUNTURA EDO DEITU

633 793 893
Eskura izango dituzu beste zerbitzu hauek ere:

Markina-Xemeingo udaltzaingoa
946169200 - 656791144 
(08:00-22:00)   

SATEVI   900 840 111     
(24 orduko telefono-zerbitzua) 
(Emakumeen kontrako indarkeriaren 
biktima diren emakumeentzako 
informazio- eta arreta-zerbitzua)

BRIGADA FEMINISTAK

633 793 893

GEUK ERABAKIKO dugu ZER 

JANTZI eta ZEINEKIN ERANTZI.

BAIETZIK EZ BADAGO, EZETZA DA.

GORA LIGOTEO SANOA!

BARRAKAK

Karmen jaietan ezin dira barrakak falta eta aurten 
ere Bizenta Mogel parkean egongo dira, 
uztailaren 11tik 20ra bitartean. 

Egun batzuk lehenago hasiko dira muntaketa-lanekin, eta, ondorioz, 
trafikoan aldaketak izango dira ezinbestean. Aldez aurretik jakinarazi-
ko dira ibilbide berriak. 

Sortzen den gehiegizko zarata ekiditeko, barraken eremua bitan ba-
natuko da (umeen zona eta gazteen zona), eta horietako bakoitzak 
gunearen erabiltzaileen adinera egokitutako musika bateratua 
izango du. 
Zaratarekiko hipersentsibilitatea edo behar bereziak dituzten hau-
rrek ere jaiez goza dezaten, uztailaren 14an eta 16an, arratsaldeko 
17:00etatik 18:30era bitartean ez da musikarik izango barraka-gu-
ne osoan. 

Tiketak 2,5 € ordainduko dira gehienez, eta uztailaren 14an eta 17an 1,5 €.

Euskararen errespetuzko erabilera ere bereziki zainduko da gune ho-
rretan guztian jaiek irauten duten bitartean: karteldegiak, iragarkiak, 
musika...

EZETZ JAKIN lehiaketa

TREN TXU-TXUA

UZTAILAren 11tik 16ra (biak barne)
11:30-13:30
16:30-20:30

UZTAILAren 12tik 15era. 
Link eta QR bitartez zabalduko da (Karteletan eta Facebooken).
Egunero 10 galdera (Markina-Xemeini buruz) 
Sariak: Uztailaren 16an txosnagunean. Berbalaguneko hiru lote.



KAFETEGIA

@babbel-markina-xemein 946 851 999

UZTAILAK 4
barikua 

19:00 MARKINA-XEMEIN GRAND SLAM finalerdia, UNI frontoian.

UZTAILAK 5
zapatua 

11:00 MARKINA-XEMEINGO XV. DUATLOI TXIKIA, 
 Zelaian.  2009tik 2018ra bitartean jaiotako   
 gaztetxoentzat.

19:30 KARMEN JAIETAKO KROSA. 7,5 kilometro
 Izen-ematea: www.kronoak.com

UZTAILAK 6 Jubilatuen eguna
domeka 

12:30 MEZA, Karmengo elizan.

14:30 JUBILATUEN BAZKARIA, Ikestein.

16:30 Erromeria: OSTOLAZA eta PUJANA, Ikestein.

UZTAILAK 10
eguena 

16:30 Txirrindularitza 
 junior mailako BIZKAIKO XXX. itzuliaren 1. etapa.
 Ibilbidea: Markina-Xemein, Plazakola, Milloigane, Oleta, Lekeitio,   
 Ispaster, Lekeitio, Oleta, Gizaburuaga, Aulesti, Munitibar, Gontzugaraigane, 
 Ziortza-Bolibar, Iruzubieta, Markina-Xemein, Plazakola, Milloigane, Oleta, 
 Gizaburuaga, Aulesti, Munitibar, Gontzugaraigane, Ziortza-Bolibar, 
 Iruzubieta, Markina-Xemein (helmuga Aldaolan).

UZTAILAK 11
barikua 

17:30 ALARABIREN JAITSIERA erraldoiekin eta dultzaineroekin, 
 Xemeindik udaletxe aurrera.

18:15 JAIEN HASIERAKO TXUPINAZOA, Goikoportalean.
 BEKOBENTA ESKOLA (50. urteurrena): 
 pregoia irakurri eta txupina botako dute.

Ondoren, ALARABIREN KALEJIRA buruhandi eta txistulariekin.

18:30 Txosnagunean hasita, kuadrillen 
 BIZIKLETA-KALEJIRA  
 ZUTTIK ELEKTROTXARANGAK girotuta.

21:00 DANBORRADA Bekobentatik hasita, 
 Artibai kalea - Zelaia - Karmengo kalea - Iturritxu - 
 Frai Bartolome kalea - Goikoportala, amaiera.
 Xemein abesbatzak, herriko ereserkia abestuko du.

22:30 KONTZERTUAK, Zelaian: 
 J MARTINA -  XIBEROOTS - MARUXAK

15

UZTAILAK 12
zapatua 

KUADRILLEN-EGUNA

09:30 TXISTULARIen kalejira.

10:00 Karmenetako ESKU-PILOTA PARTIDAK, Frontoi txikian.

12:30 ALARABIREN KALEJIRA Tarine Udal musika-eskolako 
 trikitixa-taldearekin eta Markina-Xemeingo trikitixa-eskolakoekin.

14:00 HERRI BAZKARIA, Zelaian.

16:30 HERRITXOUA, Zelaian.

18:30 ERROMERIA, Zelaian: 
 MUGI PANDEROA

18:30 GOTx ELEKTROTXARANGA, kaleetan zehar. 

22:30 KONTZERTUA, Zelaian: SÜNE

UZTAILAK 13
domeka 

09:30 TXISTULARIen kalejira.

12:00-13:00 IPARRALDEKO HERRI-KIROLAK, Zelaian.
 • Jose Martin Bustinza “TUBI”
 • Jon Loiola
 • Irati Astondoa
 • Karmele Gisasola
 • Urdax Magunazelaia.
 • Kerman Perez de Heredia
 • Sara Asenjo
 • Garbiñe Lopez De Uralde
  AURKEZLEA : Ibon Iza

17:00 IX. HIRU TXIRLO BOLA-JOKO TXAPELKETA, 
 Lauzirika bolatokian.
 Izen-ematea: 5,00 € 

18:00 MARKINA-XEMEIN GRAND SLAM FINALA, UNI frontoian.

20:30 MARIATXI LOS TENAMPAS taldearen KONTZERTUA, Zelaian.

UZTAILAK 14
astelehena 

UMEEN EGUNA

09:30 TXISTULARIen kalejira.

10:30-14:30 UME ETA GAZTETXOENTZAKO PUZGARRIAK, Zelaian.  

11:00-14:00 UME ETA GAZTETXOENTZAKO KIROL EGOKITUA, 
 Arkupe aurrean. 

11:30 ALARABIREN KALEJIRA buruhandiekin, 
 Markina-Xemeingo trikitixa-eskolakoekin eta Tarine Udal 
 musika-eskolako trikitixa-taldekoekin.

16:30-19:30 TIROLINA ETA GINKANA LEAKTIBAIren eskutik.
 Ginkanan: gehienez 80 partaide, 5eko taldeetan.
 (12 urtetik aurrera)
 Izena-emateko: Udalean. 

16:00 MUS- eta BRISKA-TXAPELKETA, Frontoi txikian.
 Bi kategorietan:
 1. saria: 130 € gehi txapela
 2. saria: 90 € gehi garaikurrak
 3. saria: 70 €
 4. saria: 50 €
 Herriko lehenengoa: 30 € gehi garaikurra

17:30 ERRALDOIEN KALEJIRA dultzaineroekin batera,
 Goikoportalean hasita.

19:30 ESNA GAZTE! ikuskizuna, Arkupean. 
 Egungo eta betiko abestiekin dantza 
 egin eta familiarekin gozatzeko aukera.

UZTAILAK 15
martitzena

TXOSNA EGUNA

09:30 TXISTULARIen kalejira.

19:00 einGO TALDEA KALEZ KALE, txosnagunean hasita. 

22:30 KONTZERTUAK, txosnagunean: 
 ASGARTH, ALTXAPORRU eta DJ ZATZAZ

UZTAILAK 16
eguaztena 

KARMEN EGUNA

09:30 TXISTULARIen kalejira.

11:00 - 15:00 VII. EIXU Karmenetako artisau eta sortzaileen azoka, Zelaian.
17:00 - 20:30 

11:00 MEZA, Karmengo elizan Xemein Abesbatzak abestuta. 

12:30 KARMEN EGUNEKO AURRESKUA, Goikoportalean 
 ZERUTXU dantza-taldeak eskainita.

13:00 EUSKADI BRASS bandaren
 KONTZERTUA, Plazabarripean.

18:00 KARMEN JAIETAKO ZESTA-PUNTA PARTIDAK, UNI frontoian.

19:30 BERTSO-SAIOA, Uhagon kulturgunean.
 Elixabet Pagola Apezetxea - Iruri Altzerreka Martinez - 
 Unai Iturriaga Zugaza-Artaza - 
 Sustrai Colina Akordarrementeria.
 Gai-jartzailea: Maite Berriozabal Berrizbeitia.

22:00 ZIRKU-KALEJIRA, ZIRKOZAURRE konpainiaren eskutik.
 Arkupe aurrea-Arraindegi aurrea-Osteko kalea-Goikoportala.

23:00 ALARABI ERRETZEA, Zelaian Markina-Xemeingo 
 bandak girotuta, Goikoportaletik Zelaira.





UZTAILAK 19
zapatua 

14:00 DIEMBERING 
 ELKARTEAREN
 JAIALDIA, 
 Bekobentako frontoian.

KARTEL-LEHIAKETAko
IRABAZLEAK
KARMEN JAIAK 2025 
16 urtetik gorakoen kategorian:
      HAIZEA OLABARRIA ARRIETA

16 urtetik beherakoen kategorian:
     ALAIN MARTIARTU DOMINGUEZ 
      eta LAIA MURUAGA MARTINEZ









31

AURREKONTUA

KONTZEPTUAK

Musika 67.886,77 €

Kirola 6.802,50 €

Sariak eta bestelakoak 4.645,65 €

Udalak txosnagunean antolaturiko ekintzak 5.567,45 €

Udalak eta herriko taldeek antolaturikoak  9.989 €

Haurrentzako ekintzak 6.349,50€

Tasak, anbulantziak, baimenak... 4.428,52 €

Azpiegiturak (Komunak, eszenatokia, hesiak...) 27.626,04 €

Paellada 11.863,91 €

Txu-txu trena 9.075 €

Zirku-kalejira, Zirkozaurre 3.300 €

GUZTIRA 157.534,34 €

SARE BERDEAK proiektua

Markina-Xemeingo Udala Sare Berdeak elkartearekin 
lanean hasi da aurten.

Sare Berdeak iraunkortasunera bidean egin beharreko aldaketetan 
parte hartu nahi duten pertsonak ahalduntzeko mekanismoa da. 
Pertsona, erakunde, udal, ikastetxe eta abarren arteko aliantzak sortu nahi 
ditu, ingurumena hobetzeko ekimenak bultzatzeko eta Bizkaiko Lurralde His-
torikoan gauzatzen diren ekimen eraldatzaileak bideratzeko.

Sare Berdeak-en bultzatzen diren proiektuen artean, Markina-Xemein 
Jai Garbien Alde kanpainan parte hartzen ari da. Kanpaina honek 
Bizkaiko Foru Aldundiaren eta lurralde honetako 
hainbat eragileren 
babesa du, eta prebentzioan oinarrituta 
lan egin nahi du, ahalik eta 
eragile gehienekin batera (herritarrak, 
udalak, jai-batzordea, txosnak, etab.), 
jaiak garbiagoak izan daitezen.

Udalak Sare Berdeak-ekin eta jaien 
antolakuntzan parte hartzen duten 
eragileekin batera (batik bat Txosna 
Batzordearekin) jai garbiagoak buru-
tzeko neurriak hartu ditu; aurreko urtee-
tan martxan jarritakoei (herri-bazkariko 
tresneria guztia berrerabili eta garbitu, egun 
horretan harraskak jarri, kontenedoreak guneka 
antolatu eta gehitu…) aurtengo berrikuntza Txosna Batzordekoekin ados-
tu da: edalontzi berrerabilgarriak bueltatzeko sistema jarriko da martxan 
txosna-gunean.

Hondakinik gabeko jaiak ospatu nahi ditugu, eta zure egitekoa eta jokaera 
oso garrantzitsuak dira hori lortzeko. Beraz, zuon guztien laguntza eskatzen 
dugu jai dibertigarriak, errespetuzkoak eta hondakinik gabekoak ospatu di-
tzagun. 

Egin ezazu jai ahaztezinak izan daitezela zuretzat eta guztiontzat! 
JAI GARBIEN ALDE! 












